ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
«_______»  2019 թվական N ____Ա
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 7-Ի N1634-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

  Հիմք ընդունելով «Նորմատիվ իրավական ակտերի մասին» Հայաստանի  Հանրապետության օրենքի 34-րդ հոդվածը՝ Հայաստանի  Հանրապետության կառավարությունը որոշում է.

1. Հայաստանի Հանրապետության կառավարության 2017 թվականի դեկտեմբերի 7-ի «Պետական գույքն օտարելու մասին» N1634-Ա որոշման 3-րդ կետի 2)-րդ ենթակետը շարադրել հետևյալ խմբագրությամբ.

«2) չորս տարվա ընթացքում իրականացնել 5 մլն ԱՄՆ-ի դոլարին համարժեք դրամի ներդրում՝ առաջին երեք տարում՝ 3 մլն ԱՄՆ-ի դոլարին համարժեք  դրամ, իսկ չորրորդ տարում՝ 2 մլն ԱՄՆ-ի դոլարին համարժեք դրամ` ստեղծելով 350-450 աշխատատեղ.»:

2. Պետական գույքի կառավարման կոմիտեի նախագահին՝ մեկամսյա ժամկետում «Դամալա Գրուպ» սահմանափակ պատասխանատվությամբ ընկերության հետ կնքել 2018 թվականի մարտի 12-ին կնքված թիվ 833-Օ պայմանագրում սույն որոշումից բխող փոփոխություններ կատարելու մասին համաձայնագիր` դրանում նախատեսելով, որ համաձայնագրի նոտարական վավերացման հետ կապված ծախսերը ենթակա են իրականացման ընկերության միջոցների հաշվին։

ՏԵՂԵԿԱՆՔ-ՀԻՄՆԱՎՈՐՈՒՄ

 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 7-Ի N1634-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

ՀՀ կառավարության որոշման նախագծի ընդունման անհրաժեշտության 
վերաբերյալ

ՀՀ կառավարության 07.12.2017թ. N1634-Ա որոշման համաձայն Երևան քաղաքի Մ.Մելիքյան փողոց նրբանցք N23 հասցեում գտնվող 6319.04 քառ. մետր մակերեսով շենք շինությունները և դրանց օգտագործման ու սպասարկման համար անհրաժեշտ 5.802452 հեկտար մակե​րեսով հողամասն ուղղակի վաճառքի ձևով օտարվել է «Դամալա Գրուպ» սահմանափակ պատասխանատվությամբ ընկերությանը։
2017 թվականի նոյեմբերի 28-ի դրությամբ գույքի գնահատված արժեքը կազմել է 648 477 000 ՀՀ դրամ՝ ներառյալ 5.802452 հեկտար մակերեսով հողամասի կադաստրային արժեքը: Ուղղակի վաճառքի ձևով օտարման ենթակա գույքի վաճառքի գին է սահմանվել 300 000 000 ՀՀ դրամը ներառյալ հողամասի կադաստրային արժեքը՝ պայմանով, որ ընկերությունը պայմանագրի կնքումից հետո մեկ տարվա ընթացքում պարտավորվում է վճարել գույքի վաճառքի գինը, ինչպես նաև երկու տարվա ընթացքում իրականացնել 5 մլն. ԱՄՆ-ի դոլարին համարժեք դրամի ներդրում, որից 3 մլն. ԱՄՆ դոլարին համարժեք դրամն առաջին տարում, իսկ 2 մլն. ԱՄՆ դոլարին համարժեք դրամը երկրորդ տարում՝ ստեղծելով 350-450 աշխատատեղ։ 
Գույքի վաճառքի գինը սահմանվել է հիմք ընդունելով ընկերության կողմից ստանձնած ներդրումային պարտավորությունները։ 
 «Դամալա Գրուպ» ՍՊԸ-ի և Պետական գույքի կառավարման կոմիտեի միջև գույքի օտարման պայմանագիրը կնքվել է 12.03.2018թ. հետևաբար ընկերության կողմից գույքի վաճառքի գինը, ինչպես նաև ստանձնած ներդրումային պարտավորության առաջին մասը՝ 3 մլն. ԱՄՆ դոլարին համարժեք դրամը, ենթակա է վճարման նշված ժամանակահատվածից սկսած մեկ տարվա ընթացքում։ Սակայն ընկերությունը գրությամբ դիմել է Կոմիտեին՝ տեղեկացնելով, որ «Սեյսմաանվտանգության» ՍՊԸ-ի կողմից տրված եզրակացությունների հիման վրա պարզվել է, որ օտարված շենք շինություններն ունեն որոշակի վթարայնության աստիճան, որի արդյունքում անհրաժեշտություն է առաջացել իրականացնել լրացուցիչ ներդրումներ, որն էլ ընկերությունը պատրաստ է իրականացնել, սակայն պայմանագրով ստանձնած ժամկետներում հնարավոր չէ դրանք ամբողջությամբ իրականացնել՝ միաժամանակ խնդրելով ստանձնած պարտավորությունների կատարման ժամկետը երկարաձգել ևս 2 տարի։ Նշված խնդիրների լուծմանն ուղղված աշխատանքները կավելացնեն ընկերության կողմից կատարվելիք ներդրումների ծավալը, սակայն դրանք որոշման նախագծում ներառված չեն, քանի որ դրանց ֆինանսական արժեքի գնահատականը դեռևս հնարավոր չի տալ։ Սակայն, հետագայում ընկերության կողմից ներկայացվող հաշվետվություններում արտացոլված կլինի նաև լրացուցիչ ներդրումների ծավալը։

Ընկերության կողմից նաև ներկայացվել է «Օրրան» գնահատման կենտրոնի կողմից 05.12.2018թ. կազմված Երևան քաղաքի Մ.Մելիքյան փողոց նրբանցք N23 հասցեում գտնվող անշարժ գույքի վրա կատարված ներդրումների չափի գնահատման հաշվետվությունը, համաձայն որի «Դամալա Գրուպ» ՍՊԸ-ի կողմից նշված հասցեում արդեն իսկ իրականացվել է 329 854 400 ՀՀ դրամի ներդրում։

Հաշվի առնելով վերոգրյալը՝ ներկայացված նախագծով առաջարկվում է Հայաստանի Հանրապետության կառավարության 2017 թվականի դեկտեմբերի 7-ի N1634-Ա որոշման մեջ կատարել համապատասխան փոփոխություն, համաձայն  որի «Դամալա Գրուպ» ՍՊԸ-ի կողմից ստանձնած պարտավորությունների կատարման ժամկետը կերկարացվի ևս 2 տարով։

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 7-Ի N1634-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ Հայաստանի Հանրապետության կառավարության որոշման նախագծի ընդունման կապակցությամբ այլ  իրավական ակտերում փոփոխություններ և լրացումներ կատարելու անհրաժեշտության բացակայության մասին:

«Հայաստանի Հանրապետության կառավարության 2017 թվականի դեկտեմբերի 7-ի N1634-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումն այլ իրավական ակտերում փոփոխություններ և լրացումներ կատարելու անհրաժեշտություն չի առաջացնի:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 7-Ի N1634-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ ՀՀ կառավարության որոշման նախագծի ընդունման կապակցությամբ Հայաստանի Հանրապետության կառավարության պետական բյուջեում ծախսերի և եկամուտների էական ավելացման կամ նվազեցման բացակայության մասին
«Հայաստանի Հանրապետության կառավարության 2017 թվականի դեկտեմբերի 7-ի N1634-Ա որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում նախատեսվում է եկամուտների ավելացում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ԴԵԿՏԵՄԲԵՐԻ 7-Ի N1634-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ Հայաստանի Հանրապետության կառավարության որոշման նախագծի մշակման համար հիմք հանդիսացող իրավական ակտերի մասին
«Հայաստանի Հանրապետության կառավարության 2017 թվականի դեկտեմբերի 7-ի N1634-Ա որոշման մեջ փոփոխություն կատարելու մասին» ՀՀ կառավարության որոշման նախագիծը մշակվել է հիմք ընդունելով՝
«Պետական գույքի կառավարման մասին» ՀՀ օրենքը,
Հայաստանի Հանրապետության կառավարության 2003 թվականի հունիսի 13-ի N882-Ն որոշումը։

Ամփոփաթերթ 

«Հայաստանի Հանրապետության կառավարության 2017 թվականի դեկտեմբերի 7-ի N 1634-Ա որոշման մեջ փոփոխություն կատարելու մասին» ՀՀ կառավարության որոշման նախագիծը վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը: Գրության ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	ՀՀ ֆինանսների նախարարություն

07.02.2019թ.

	          Նախագծով նախատեսվում է «Դամալա Գրուպ» ՍՊԸ-ի կողմից 2018 թվականից սկսած երկու տարվա ընթացքում 5 մլն ԱՄՆ դոլարին համարժեք ներդրում իրականացնելու ժամկետը երկարաձգել ևս 2 տարով: 

 Այս կապակցությամբ հայտնում ենք, որ Նախագծի հիմնավորման համաձայն՝ պարտավորությունների ժամկետի երկարաձգումը պայմանավորված է այն հանգամանքով, որ օտարված շենք-շինություններն ունեն որոշակի վթարայնության աստիճան, որի արդյունքում անհրաժեշտություն է առաջացել իրականացնել լրացուցիչ ներդրումներ, որն էլ ընկերությունը պատրաստ է իրականացնել, սակայն պայմանագրով ստանձնած ժամկետներում հնարավոր չէ: Մինչդեռ՝ Նախագծում ընդամենը երկարաձգվում է ներդումների ժամկետն առանց կատարվող ներդրումների չափի փոփոխության:                                                 

 Միաժամանակ հաշվի առնելով, որ Երևան քաղաքի Մ. Մելիքյան փողոցի N 23 նրբանցք հասցեում գտնվող 385,974.0 հազ. դրամ գնահատված արժեքով 6319.04 քառ. մետր շենքերը և շինությունները ու դրանց օգտագործման և սպասարկման համար անհրաժեշտ 262,502.9 հազ. դրամ կադաստրային արժեքով 5.802452 հեկտար հողամասը (ընդամենը 648,477.0 հազ. դրամ) օտարվել են ընդամենը գույքի գնահատված արժեքի 9.7 տոկոսով (300,000.0 հազ. դրամով, որից 262,502.9 հազ. դրամը կադաստրային արժեք՝ առաջարկում ենք քննարկման առարկա դարձնել նշված գույքի վաճառքի պայմանները վերանայելու հարցը:

	Ընդունվել է ի գիտություն:
	1.Նախագծով նախատեսվում է ներդրումների կատարման ժամկետի երկարաձգում, քանի որ առաջ են եկել շենքերի տեխնիկական վիճակի հետ կապված խնդիրներ, հետևաբար արդեն իսկ սահմանված ժամկետում ներդրումների ամբողջական ծավալների իրականացումն իրատեսական չէ։ 

Հարկ է նշել, որ շենքերի և շինությունների նոր բացահայտված վատթար տեխնիկական վիճակը ներդրողի համար ինչպես ֆինանսական, այնպես էլ ծրագրի իրագործման ժամկետային տեսանկյունից նույնպես առաջացրել է խնդիրներ։

2․Որոշմամբ հաստատված ներդրումների ծավալի ցուցանիշում փոփոխություն չի կատարվել, քանի որ ընկերությունը չի ներկայացրել լրացուցիչ ներդրումների մասին առաջարկություն, ինչպես նաև Տեխնիկական խնդիրների վերացմանն ուղղված շինարարական աշխատանքների ծավալները այս փուլում գնահատել հնարավոր չի եղել։ Սակայն հետագայում ընկերության կողմից ներկայացվող հաշվետվություններում արտացոլված կլինի նաև լրացուցիչ ներդրումների ծավալը։

3․ Այո, ՀՀ կառավարության որոշմամբ ընկերությանը գույքը վաճառվել է գնահատված արժեքից ցածր գնով (գնահատված արժեքի մոտ 50%-ով ոչ թե 9,7%-ով, իսկ արժեքի որ մասն է հողի արժեքը որը գույքինը դա կառավարության մոտեցման խնդիրն է եղել), և կառավարությունը այդ մոտեցումը կիրառել է, քանի որ ընկերությունը պարտավորվել է կատարել ներդրումներ և ստեղծել աշխատատեղեր կառավարության կողմից գերակա համարվող հագուստի և կոշիկի արտադրության ոլորտում, ինչը խթան կհանդիսանար այդ ճյուղերի հետագա զարգացման համար։ 

Ելնելով վերը նշվածից վաճառքի պայմանների փոփոխության հարցի քննարկումը գտնում ենք ոչ նպատակահարմար, և կարծում ենք այն բացասական կանդրադառնա ներդրումային ծրագրի իրականացման վրա։

 Միաժամանակ կարծում ենք, որ վաճառքի պայմանների փոփոխությունների հարցի քննարկումը կոնկրետ մեկ ընկերության դեպքում կարող է դիտարկվել որպես խտրական մոտեցում։





